
UBISTVO NA VILSONOVOM

Otac ubijenog Anela Krše: Nihadu je
neko ostavio metak, a to nije moj sin,
sumnjam da je ubistvo naručeno
Mali (op.a. Anel Kršo) je bio zatvoren jer mu je žena namjestila, zbog
nasilja u porodici

Kršo: Sin mu ubijen jučer. Screenshot / Avaz

Pucnjava i ubistvo koje su se jučer dogodili na Vilsonovom šetalištu,
najpopularnijem mjestu za šetnju i rekreaciju u Sarajevu, šokirali su
sve u Bosni i Hercegovini.

Nihad Sarajkić je ispalio nekoliko metaka i ubio Anela Kršu. Prema
informacijama "Avaza", Sarajkić je isplanirao ubistvo, a Kršu je zvao na
kafu da bi ga zatim ubio iz pištolja koji je zatim predao policiji.

"AVAZ" NA LICU MJESTA 12 H 10 MIN

Foto + video / Ubica Anela Krše predat
Tužilaštvu KS

Na licu mjesta je pronađeno 16 čahura, a obdukcija će pokazati koliko
je u Kršu tačno ispaljeno metaka. Za sada je poznato da je skoro više
od 10.

Utvrđeno je da je Kršo devet puta osuđivan. S druge strane, Sarajkić
nije registriran u kaznenim evidencijama.

O svemu je govorio i Šemsudin Kršo, otac ubijenog Anela Krše, koji je
rekao da su se oni poznavali.

- Mali (op.a. Anel Kršo) je bio zatvoren jer mu je žena namjestila, zbog
nasilja u porodici. Bio je nekih 60-70 dana u Zenici. Potom je naša
dotična snaha povukla tužbu, a razlog je bio sigurno što je Harun (16),
njihov sin odao u Tužilaštvo i rekao da je sve izmislila - rekao je Kršo i
dodao:

- Nihadu je neko ostavio metak, a to nije moj sin, sumnjam da je
ubistvo naručeno.

